
ՀԻՄՆԱՎՈՐՈՒՄ
«Հայաստանի Հանրապետության կառավարության 2022 թվականի հունիսի 9-ի թիվ 851-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման 

	   Իրավական ակտի ընդունման անհրաժեշտությունը (նպատակը)
Սույն որոշման ընդունման նպատակն է Հայաստանի Հանրապետության կառավարության 2022 թվականի հունիսի 9-ի թիվ 851-Ն որոշմամբ հանրության գերակա շահ ճանաչված սեփականության օտարման գործընթացն սկսելու վերջնաժամկետը երկարաձգել մինչև 2023 թվականի դեկտեմբերի 30-ը։

	  Կարգավորման հարաբերությունների ներկա վիճակը և առկա խնդիրները
	Հյուսիս-հարավ ճանապարհային միջանցքի ներդրումային ծրագիր - Ծրագիր 4-ի շրջանակներում ՀՀ կառավարության 2022 թվականի հունիսի 9-ի N 851-Ն որոշմամբ Մ2, Երևան-Երասխ-Գորիս-Մեղրի-Իրանի սահման միջպետական նշանակության ավտոմոբիլային ճանապարհի մաս հանդիսացող Ագարակ-նախատեսվող Քաջարանի թունելի ելք (կմ 10+650- կմ 42+875, Լոտ 1) և նախատեսվող Քաջարանի թունելի մուտք – Սիսիան-Քաջարան հատվածի նախատեսվող նոր խաչմերուկ (կմ 0+000 – կմ 10+650, Լոտ 2), այդ թվում՝ Քաջարանի թունել (երկարությունը մոտ 7 կմ), ճանապարհահատվածի կառուցման համար ՀՀ Սյունիքի մարզի վարչական տարածքի սահմաններում գտնվող թվով 982 միավոր հողերի կառուցվող ճանապարհի օտարման գոտու սահմաններում գտնվող տարածքների նկատմամբ ճանաչվել է հանրության գերակա շահ։
 Օտարվող սեփականության օտարման գործընթացն սկսելու վերջնաժամկետը 2023 թվականի հունիսի 30-ն է։ 
«Հանրության գերակա շահերի ապահովման նպատակով սեփականության օտարման մասին» օրենքի 10-րդ հոդվածի համաձայն՝ Ձեռքբերողը պարտավոր է սեփականության օտարման գործընթացն սկսելու վերջնական ժամկետը օտարվող սեփականության սեփականատերերին և օտարվող սեփականության նկատմամբ գույքային իրավունքներ ունեցողներին պատշաճ ձևով ուղարկել սեփականության օտարման պայմանագրի նախագիծը: Նույն օրենքի 16-րդ հոդվածի 1-ին մասի համաձայն՝ հիշյալ ժամկետի բացթողումը հանգեցնում է որոշման անվավերության։
	Ներկայում արդեն իսկ մոտ 552 հողերի սեփականատերերին, օգտագործողներին (ազդակիր անձ) ուղարկվել է օտարման պայմանագրերի նախագծերը և սկսվել է օտարման գործընթաց։
	Սակայն, մնացած հողերի մասով օտարման գործընթացը սկսելու վերջնաժամկետը երկարաձգելու անհրաժեշտություն է առաջացել։ Մասնավորապես՝ մինչև օտարման պայմանագրերի նախագծերի ծանուցումը ազդակիր անձանց պետք է ուղարկվի օտարվող սեփականության նկարագրության արձանագրությունները, իսկ արձանագրությունը ստանալուց հետո` մեկ ամսվա ընթացքում, ազդակիր անձինք իրավասու են արձանագրության տվյալները բողոքարկել լիազոր մարմնին կամ դատարան։
Հիշյալի համատեքստում նշենք, որ վերոնշյալ հողերի մասով արդեն իսկ ավարտվել են չափագրման, գույքագրման աշխատանքները և ներկայում ամփոփման փուլում է նկարագրության արձանագրությունների կազմման գործընթացը։ Հաշվի առնելով, որ արձանագրությունների ծանուցումը և դրանից հետո 1 ամյա ժամկետը բողոքները ներկայացնելու, դրանք քննելու, ինչպես նաև օտարման պայմանագրերի նախագծերը կազմելու և ծանուցելու համար պահանջում է լրացուցիչ ժամանակ, ուստի նախագծով առաջարկվում է օտարվող սեփականության օտարման գործընթացը սկսելու վերջնաժամկետը երկարաձգել մինչև 2023 թվականի դեկտեմբերի 30-ը։ 

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը լրացուցիչ ֆինանսական միջոցների անհրաժեշտություն և ՀՀ 2023 թվականի պետական բյուջեի եկամուտներում և ծախսերում փոփոխություններ չի առաջացնում: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժնի 3-րդ կետի 1-ին ենթակետ, համաձայն որի՝ ճանապարհաշինության բնագավառում ՀՀ կառավարության ռազմավարական խնդիրներից է  Հյուսիս-հարավ ճանապարհային միջանցքի ներդրումային ծրագրի իրականացումը, մասնավորապես Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի շրջանակներում Քաջարան-Ագարակ շուրջ 32 կմ ճանապարհի վերակառուցում: 
Ակնկալվող արդյունք
Նախագծի ընդունման արդյունքում Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի շրջանակներում Մ2, Երևան-Երասխ-Գորիս-Մեղրի-Իրանի սահման միջպետական նշանակության ավտոմոբիլային ճանապարհի մաս հանդիսացող Ագարակ-նախատեսվող Քաջարանի թունելի ելք (կմ 10+650- կմ 42+875, Լոտ 1) և նախատեսվող Քաջարանի թունելի մուտք – Սիսիան-Քաջարան հատվածի նախատեսվող նոր խաչմերուկ (կմ 0+000 – կմ 10+650, Լոտ 2), այդ թվում՝ Քաջարանի թունել (երկարությունը մոտ 7 կմ), ճանապարհահատվածի կառուցման համար անհրաժեշտ տարածքներն օրենքով սահմանված կարգով՝ նախնական համարժեք փոխհատուցմամբ կօտարվեն Հայաստանի Հանրապետությանը, ինչը թույլ կտա ապահովել Ծրագրի բնականոն ընթացքը՝ շինարարության իրականացման նպատակով կապալառուին տրամադրելով 3-րդ անձանց իրավունքներից ազատ տարածք (շինհրապարակ):










